
Crynodeb Annhechnegol

Mae’r Papur Sylfaen Dystiolaeth hwn yn cefnogi 2il Gynllun Datblygu Lleol Amnewid Bwrdeistref Sirol Caerffili (2020—-2035). Mae’n asesu a oes
digon o ddarpariaeth hamdden, hamddeniant a mannau agored i ddiwallu anghenion presennol a’r dyfodol.

Mae cyfleusterau hamdden a mannau gwyrdd yn helpu i wella lles corfforol a meddyliol, yn cefnogi bywyd cymunedol, yn darparu cyfleoedd ar
gyfer hamdden a chwaraeon, ac yn cyfrannu at leoedd deniadol a chynaliadwy.

Mae’r fwrdeistref sirol yn cynnwys ystod eang o gyfleusterau, gan gynnwys neuaddau chwaraeon, pyllau nofio, parciau gwledig, caeau
chwarae, meysydd chwarae plant, parciau sglefrio a rhandiroedd.

Yn gyffredinol, mae darpariaeth dda o fannau gwyrdd naturiol ledled y fwrdeistref sirol. Mae rhai ardaloedd yn profi diffygion mewn mannau
gwyrdd amwynder, cyfleusterau chwaraeon, a pharciau a gerddi. Y mater mwyaf arwyddocaol a nodwyd yw prinder mannau chwarae i blant ar
draws pob ward.

Mae’r cynllun yn cynnig polisiau i sicrhau bod datblygiadau newydd yn darparu cyfleusterau hamdden addas, yn diogelu mannau agored a
chyfleusterau hamdden presennol, yn gwarchod parciau gwledig, ac yn cefnogi ailddatblygu safle cyn Lofa Markham ar gyfer defnyddiau
hamdden, natur, ynni adnewyddadwy a hyfforddiant.

Yn gyffredinol, mae Caerffili yn elwa ar ystod dda o fannau gwyrdd a chyfleusterau hamdden. Fodd bynnag, mae angen gwelliannau pellach,
yn enwedig mewn perthynas & darpariaeth chwarae i blant a mynediad at rai cyfleusterau hamdden. Nod y polisiau arfaethedig yw diogelu’r
asedau presennol a gwella cyfleoedd ar gyfer hamdden a lles hyd at 2035.



